
Fundargerð 1. fundar framkvæmdanefndar Landsmóts 50+ 2027
Fundur haldinn 9. júní 2026 í Miðjunni 2. hæð á Hellu kl. 18:20

Mætt:  Guðríður Aadnegard, Guðmundur Jónasson, Anný Ingimarsdóttir, Guðrún Tryggvadóttir Engilbert Olgeirsson, 
Ástþór Jón Ragnheiðarson (á teams), Ösp Viðarsdóttir, Ragnheiður Högnadóttir, Jóhann G. Jóhannsson og Eiríkur Vilhelm 
Sigurðarson.
 
Dagskrá 

1. Nefndarskipan: Eftirfarandi aðilar eru tilnefndir af:
HSK: Guðmundur Jónasson, Guðríður Aadnegard, Anný Ingimarsdóttir, Guðrún Tryggvadóttir.  
Umf. Heklu: Ástþór Jón Ragnheiðarson og Ösp Viðarsdóttir.
UMFÍ: Ragnheiður Högnadóttir.
Rangárþingi ytra: Sveitarfélagið mun tilnefna í nefndina á fundi sveitarstjórnar á morgun 10. júní. Líklega 
verða sveitarstjóri og íþrótta- og tómstundafulltrúi fulltrúar sveitarfélagsins í nefndinni og eru þeir mættir á 
fundinn, þeir Eiríkur Vilhelm Sigurðarson og Jóhann G. Jóhannsson.

2. Verkaskipting nefndarmanna. Lagt var til að Guðmundur Jónasson yrði formaður nefndarinnar og var 
tillagan samþykkt. Jafnframt var samþykkt að Anný Ingimarsdóttir yrði ritari nefndarinnar.

3. Dagsetning mótsins 2027 – Rætt var um nokkrar mögulegar dagsetningar fyrir mótið árið 2027. Að loknum 
umræðum var nefndin sammála um að mótið yrði haldið dagana 25.–27. júní 2027.

4. Íþróttamannvirki og önnur aðstaða sem nefndin gæti nýtt fyrir mótshaldið – Rætt var um íþróttamannvirki 
og aðra aðstöðu sem nýta mætti vegna mótahalds. Lagt var upp með að hafa sem flestar greinar á sama stað, 
helst á Hellu. Ljóst er þó að halda þarf golf keppnina á golfvellinum á Strönd.
Nefndarmenn voru sammála um að aðstaða á Hellu væri góð og byði upp á að halda flestar greinar í nálægð 
hver við aðra, sem myndi auðvelda framkvæmd mótsins.
Einnig var rætt um gistimöguleika á svæðinu, þar á meðal tjaldstæði og hótel. Mikilvægt þótti að hafa samband 
við rekstraraðila gististaða tímanlega, upplýsa þá um fyrirhugað mótahald og kanna möguleika á hagstæðum 
tilboðum fyrir þátttakendur og gesti.

5. Hugsanlegar keppnisgreinar, m.t.t. aðstöðu sem er til staðar – Miklar umræður fóru fram um mögulegar 
keppnisgreinar á mótinu. Ekki var tekin endanleg ákvörðun um greinar, en rætt var um að hafa nokkrar 
kjarnagreinar, svo sem frjálsar íþróttir, boccia, ringó, sund og golf.
Jafnframt komu fram ýmsar hugmyndir að öðrum greinum, þar má nefna göngubolta, stígvélakast, streetbolta 
(körfubolti 3 á móti 3), starfsíþróttir (s.s. stafsetningu, pönnukökubakstur og að leggja á borð), brennibolta, 
pílu, bogfimi, skotfimi og mótorkross.
Rætt var um að brennibolti, píla, bogfimi, skotfimi og mótorkross gætu hugsanlega verið opnar greinar. 
Ragnheiður, fulltrúi UMFÍ, upplýsti að yfirleitt væru nokkrar opnar greinar á Landsmóti 50+ þar sem allir 
gætu tekið þátt.
Einnig var rætt um að hafa jafnvel gróðursetningu sem keppnis- eða þátttökugrein sem jafnframt gæti verið 
varanlegt framlag til sveitarfélagsins og skilið eftir sig jákvæð spor að móti loknu.
Lagt var til að stofna Teams-hóp fyrir nefndina þar sem nefndarmenn gætu komið á framfæri hugmyndum og 
tillögum milli funda.
Þá var rætt um mikilvægi þess að fá Félag eldri borgara í Rangárþingi ytra (FEB) að undirbúningi mótsins, 
meðal annars til að koma með hugmyndir að keppnisgreinum. Ákveðið var að bjóða fulltrúa félagsins á næsta 
fund nefndarinnar til að koma með hugmyndir og sjónarmið.



6. Næstu verkefni nefndarinnar, s.s. kynningarmál – Nefndarmenn voru sammála um mikilvægi þess að hefja 
kynningu á mótinu sem fyrst. Sérstök áhersla var lögð á að kynna dagsetningu mótsins 2027 tímanlega.
Rætt var um Landsmót 50+ 2026 sem haldið verður á Hrafnagili, með keppni bæði á Akureyri og Dalvík. 
Guðmundur og Ragnheiður verða á mótinu og munu nýta tækifærið til að kynna Landsmót 50+ 2027 á Hellu.
Ragnheiður lagði áherslu á að kynningarmál yrðu unnin í samstarfi við Jón, kynningarfulltrúa UMFÍ, og tók 
að sér að ræða við hann um næstu skref.
Einnig var rætt um mikilvægi þess að hefja vinnu við styrkumsóknir sem fyrst. Til umræðu kom að fá 
svæðisfulltrúa til að koma að þeirri vinnu. Jafnframt var rætt um að hefja samtal við fyrirtæki á svæðinu 
varðandi mögulegt samstarf og stuðning við mótið.

7. Næsti fundur – Ákveðið var að næsti fundur nefndarinnar verði haldinn á Hellu 19. ágúst 2025 kl. 17:00.

8. Önnur mál – Engilbert ræddi um að mótið gæti skilað ákveðnum tekjum. Hann lagði áherslu á mikilvægi þess 
að halda utan um vinnuframlag sjálfboðaliða frá upphafi undirbúnings og að sú skráning hæfist þegar í stað.
Jafnframt var rætt um mikilvægi þess að heimafólk kæmi sem mest að framkvæmd mótsins. Stefnt verði að því 
að sérgreinastjórar komi að sem mestu leyti af heimasvæðinu, en leitað verði út fyrir svæðið ef þörf krefur.

Verkefni fram að næsta fundi
 Guðmundur ræðir við svæðisfulltrúa um styrkjamál.
 Stofna Teams hóp, Ragnheiður skoðar það.
 Ragnheiður vinnur að kynningarmálum ásamt Guðmundi og munu þau kynna mótið á Hrafnagili.
 Ástþór hefur samband við hótel á svæðinu og rekstraraðila tjaldstæðis vegna mögulegs samstarfs og 

gistitilboða.

Fundi slitið kl. 19:40
Anný Ingimarsdóttir, fundarritari


